ZITTERD

1. Op ‘t sjmaalste stk van Nederlandj
Keént jederein dich vénje.
Dien toares deftig in de loch,
De wal bekroond mit lénje.
In ‘t coste waak de Kolleberg,
In ‘t zuuje Pater Karel.
In ‘t weste sjittert Ldmmerich
Veur dich wie eine parel.

Refrein: Zitterd, os door de historie gegaeve
Niks op de welt hie woveur ich dich toesj
Zitterd, dat zink en dat broesj van ‘t laeve
Poart van ‘t Zuuje, hie veul ich mich toes.

2. Wae rammelde neit aan dien poart
Om dich ein les te lere?
Wie dék zat diene wal zich sjrap
Om al dat koad te kere?
Mer soms regeirde bot geweld
En moosjte op de kneije
Veur hertog, keizer en tiran.
Hdbs dich toen vodl geleje.

3.Doe hils van hermenie en moat,
Want ummer leeste mirke:
Alles haet hie ziene tied,
‘t Feeste en “t wirke.
Hie wurd gehanjeld en gesjaf,
Bedachzaam en mit raeje.
Doe hobs den tied veur sjpot en sjpas,
Veur vreigele en baeje.

4.’t Boerelandj haet plaats gemaak
Om dich te loate gruije.
Doe hébs dich groot geannexeird;
Begins opnuuts te bluie.
Zo bes te ummer bie den tied,
Gehaaid en oetgesjloape,
Mer jederein is welkom hie:
Dien deur sjteit altied oape.

5.Mer Zitterd, waak en blief paraat!
Vergaet toch neit te zorge
Veur alles wat nog kéme geit.
Kiek ouch noa euvermorge.
Doe zuus wie dich Europa weénk
Mit sjachele en kieve.
Doe wils waal mitdoon aan dat sjpel,
Mer ouch gaer Zitterd blieve. . .

Herman Veugelers

